
Svæði fyrir ýmsa íþróttatengda
afþreyingu s.s. hjólabraut, frisbígolf,
ekki bindandi skipulag

Inngangur

Um er að ræða skipulag fyrir frjálsíþróttavöll, ýmsa minni íþróttavelli,
félagsheimili/vallarhús, aðkomuvegi, stíga og bílastæði, á íþrótta- og
útivistarsvæði á Hellu í Rangárþingi ytra.  Skipulagssvæðið er innan
lóðarinnar Helluvað íþróttasvæði, sem er í eigu Rangárþings ytra. Lóðin
er 12,9 ha, og þar af er skipulagssvæðið 8,7 ha.

1.  Afmörkun svæðis og aðstæður
1.1 Skipulagsstaða og eignarhald

Landið er í eigu sveitarfélagsins og hefur ekki verið deiliskipulagt áður. Í
gildandi aðalskipulagi er skipulagssvæðið að mestu leiti í flokki
íþróttasvæða (ÍÞ7), fyrir utan að skipulagið tekur til götutengingar sem er
inni á aðliggjandi íbúðasvæði.

Í greinargerð aðalskipulags segir m.a. um svæðið að gert sér ráð fyrir að
núverandi aðstaða fyrir knattspyrnu og frjálsar íþróttir færist þangað.
Heimilt er að vera með fjölbreytta aðstöðu fyrir íþróttir, auk bygginga
vegna tækja og áhalda til íþróttaiðkunar og þjónstuhúsa.

1.2 Aðstæður

Skipulagssvæðið er 8,7ha innan þéttbýlisins á Hellu. Til austurs og
vesturs eru svæði fyrir íbúðarbyggð, skv. aðalskipulagi, en þau eru ekki
fullbyggð. Til norðurs er grænt svæði að götunni Helluvað, en byggð
norðan hennar. Til suðurs er áframhaldandi íþróttasvæði og skólalóð.
Aðkoma akandi að svæðinu er um Helluvað og Laufskála en fleiri
tengingar eru fyrir hjólandi og gangandi.

Um svæðið liggja vatnslagnir sem huga þarf að við hönnun og
uppbyggingu svæðisins.

1.3 Náttúrufar

Svæðið hefur í dag náttúrulegt yfirbragð en að líkindum munu þar hafa
verið grasnytjar á árum áður. Samkvæmt vistgerðarkorti
Náttúrfræðistofnunar er stærslur hluti svæðsins skilgreindur sem "votlendi
og önnur svæði inn til landsins". Þá eru flákar merktir L14.2 Tún og
akurlendi. Skipulagssvæðið er hluti af stóru landsvæði sem skilgreint er
sem mikilvægt fuglasvæði og nær yfir allt suðurlandsundirlendið, frá
Hellisheiði að Eyjafjöllum og upp að Þjórsárdal og Haukadalsheiði.

Ekki er um að ræða náttúruminjar á náttúruminjaskrá á svæðinu.

1.3 Minjar og kvaðir

Fyrir liggur Aðalskráning fornleifa í Rangárþingi ytra, II bindi, unnið af
Fornleifastofnun Íslands 2010. Samkvæmt skránni eru nokkrar minjar á
norðurhluta skipulagssvæðisins. Um er að ræða einhverskonar veitur og
gryfjur en einnig mógröf og heimild um draug! Minjavernd mun fá
skipulagið til umsagnar.

Ekki eru neinar þektar kvaðir á landinu.

1.4 Markmið og innihald skipulags

Helstu markmið og áherslur deiliskipulagsins eru:

- bæta aðstöðu til fjölbreyttrar íþróttaiðkunar og útivistar,

- tryggja aðkomu gangandi, hjólandi og akandi með áherslu á stíga
sem tengjast íbúðarbyggð,

- skilgreina byggingarreit fyrir vallarhús/félagsheimili,

- tryggja aðgengi fyrir alla að allri aðstöðu á svæðinu.

Skipulagið inniheldur frjálsíþróttavöll með hlaupabraut umhverfis, auk
svæðis fyrir minni velli, svo sem tennis-, handbolta-, strandblak-,
körfubolta- og sparkvöll. Einnig er gert ráð fyrir bílastæðum og
félagsheimili/ vallarhúsi. Í norðurhluta svæðisins er gert ráð fyrir opnu
svæði þar sem koma mætti upp ýmissi aðstöðu, svo hjólabraut og frisbí
golf . Gróður og landmótun eru notuð til að skipta svæðum og skapa
staðarvitund.

Ný vegtenging á milli Laufskála og Helluvaðs tengir svæðið við
íbúðarsvæðin í kring og meðfram þessari götu er framtíðar íbúðarsvæði
skv. aðalskipulagi. Áhersla er lögð á stígatengingar svo iðkendur eigi
hægt með að komast á svæðið án þess að blandast akandi umferð.

2.  Skipulags- og byggingarskilmálar
2.1 Frjálsíþróttavöllur

Völlurinn er staðsettur austast á svæðinu, undir brekku sem nýst getur
sem áhorfendabrekka. Völlurinn uppfyllir allar kröfur til æfinga og keppni í
frjálsum íþróttum, auk þess sem hann getur nýst sem æfingavöllur fyrir
knattspyrnu, og jafnvel keppnisvöllur hjá yngri flokkum. Vestan við völlinn
verða byggðar upp skjólmanir sem afmarka frjálsíþróttasvæðið.

2.2 Önnur aðstaða

Vestan megin á svæðinu er gert ráð fyrir svæði þar sem koma mætti fyrir
minni íþróttavöllum og/eða aðstöðu til annarra íþróttaiðkunar. Skipulagið
sýnir mögulega niðurröðun og plássþörf ýmissa valla. Þá er í norðurhluta
svæðisins gert ráð fyrir að koma mætti upp ýmissi aðstöðu eftir áherslum
hverju sinni. Skipulag þessara svæða og niðurröðun er ekki bindandi og
fer eftir áherslum og forgangsröðun í málaflokknum hverju sinni. Einnig
gæti verið aðstaða fyrir útileikfimi eða líkamsrækt á svæðinu.

2.3 Félagsheimili / Vallarhús

Einn byggingarreitur er á svæðinu þar sem gert er ráð fyrir félagsheimili
með búningsaðstöðu, áhaldageymslu, félagsaðstöðu og þjónustu við
iðkendur og áhorfendur. Grunnflötur byggingar má vera allt að 350m2 og
mænishæð að hámarki 7m. Byggingin getur verið 1 - 2 hæðir.

Húsagerð er frjáls að öðru leyti en því sem skipulags- og
byggingaskilmálar, byggingareglugerð og aðrar viðeigandi lög og
reglugerðir segja til um.

2.4 Lýsing

Heimilt er að setja upp allt að 6 stk. 21 metra há ljósamöstur í tengslum
við frjálsíþróttavöll. Þá skal vera heimilt að setja upp viðeigandi lýsingu
við aðra velli og aðstöðu á svæðinu eftir aðstæðum. Ljósastaurar aðrir en
við frjálsíþróttavöll skulu þó ekki vera hærri en 8m. Lýsingin skal vera
glígjulaus og lýsa eingöngu á íþróttasvæði. Þar fyrir utan er gert ráð fyrir
lýsingu á ferilsvæðum (götum og stígum). Leggja skal áherslu á að
útfæra lýsingu þannig að hún hafi eins lítil áhrif út fyrir svæðið og kostur
er.

2.5 Aðkoma bifreiða og bílastæði

Aðkoma akandi er bæði um Laufskála og Helluvað. Meðfram vegtengingu
við Helluvað munu, að öllum líkindum, koma íbúðarlóðir og verður
aðkoma þeirra lóða um þennan veg. Bílastæði eru syðst og vestast á
svæðinu. Gera skal ráð fyrir möguleika til rafhleðslu bíla á bílastæðum.

2.6 Göngu- og hjólreiðastígar

Þar sem stígar eru ætlaðir bæði gangandi og hjólandi umferð, skulu þeir
að jafnaði vera a.m.k. 2-3m breiðir og lagðir malbiki eða öðru hörðu og
sléttu yfirborðsefni. Deiliskipulagið sýnir leiðbeinandi staðsetningu stíga
og mun endanleg staðsetning þeirra  verða ákveðin við endanlega
hönnun svæðisins. Stígar skulu vera upplýstir á lágstemmdan hátt. Gert
er ráð fyrir hjólastæðum við vallarhús/félagsheimili.

Gert er ráð fyrir að við endanlega hönnun svæðisins verði gert ráð fyrir
dvalarsvæðum meðfram stígum og umhverfis hina ýmsu velli.

2.7 Landmótum og gróður

Við formun jarðvegsmana skal passa upp á að ekki séu skörp skil á milli
flatar og fláa. Allir fláar skulu vera sléttir og vel sláttuhæfir. Staðsetning
jarðvegsmanar vestast á svæðinu er til leiðbeiningar, en staðsetning
annarra mana og brekku við frjálsíþróttavöll er ákveðin. Í
áhorfendabrekku skal gera ráð fyrir möguleika til byggingar
áhorfendapalla.

Mælt er með notkun gróðurs til að skapa sjónræn skil á milli svæða og
mýkja ásýnd harðra flata og beinna lína, auk skjólmyndunar. Velja skal
tegundir sem henta aðstæðum og blanda saman sígrænum og
lauffellandi trjám/runnum.

2.8 Veitur og sorp
Byggingarsvæðið liggur innan þéttbýlis Hellu og er gert ráð fyrir að
svæðið tengist veitukerfum sveitarfélagsins á svæðinu og sé þjónustað
með sorphirðu samkvæmt fyrirkomulagi sveitarfélagsins hverju sinni.

3. Umhverfisskýrsla
3.1 Markmið

Markmið laga um umhverfismat áætlana er að metin séu áhrif tiltekinna
áætlana á umhverfið í því skyni að draga úr neikvæðum
umhverfisáhrifum, stuðla að sjálfbærri þróun og að tekið sé tillit til
umhverfissjónarmiða við áætlanagerð.

3.2 Umhverfismat

Í lögum um umhverfismat framkvæmda og áætlana nr. 111/2021 og
skipulagsreglugerð nr. 90/2013 er kveðið á um að meta skuli, og gera
grein fyrir, líklegum áhrifum framkvæmda sem skipulagsáætlun heimilar,
eða gefur fyrirheit um, á umhverfi. Í þessu sambandi er hugtakið
umhverfi skilgreint vítt, eða sem "samheiti fyrir samfélag, heilbrigði
manna, dýr, plöntur, líffræðilega fjölbreytni, jarðveg, jarðmyndanir, vatn,
loft, veðurfar, eignir, menningararfleifð, þ.m.t. byggingarsögulegar og
fornleifafræðilegar minjar, og landslag og samspil þessara þátta".

3.3 Vægi umhverfisáhrifa

Í leiðbeiningum Skipulagsstofnunar um umhverfismat áætlana segir að
leggja skuli mat á vægi breytingar á umhverfið m.t.t. "stærðar landsvæðis,
varanleika áhrifanna og hvort þau eru talin jákvæð eða neikvæð, líkleg
eða ólíkleg, tíð eða sjaldgæf, bein eða óbein eða líkleg til að leggjast
saman með öðrum umhverfisáhrifum (samlegðaráhrif)".

3.4 Umhverfisþættir

Hér að neðan er fjalla um þá umhverfisþætti sem efni skipulagsins er talið
gefa tilefni til, og áhrif á þá metin.

a) Vistkerfi og líffræðilegur fjölbreytileiki

b) Landslag, ásýnd og náttúruminjar

c) Heilbrigði, mengun og öryggi

d) Menningararfleifð

e) Samfélag

3.5 Mat á umhverfisáhrifum

a) Áhrif á vistkerfi og líffræðilegan fjölbreytileika eru metin óveruleg.
Landið er í dag gras-/ mólendi og í eðli sínu mun breyting til
nýtingar fela í sér skerðingu á vistlendi gróðurs og dýra. Matið
tekur hins vegar mið af hversu umfang svæðisins er lítið í stóra
samhenginu (umhverfis Hellu) og að staðsetning þess er innan
þéttbýlismarka.

b) Áhrif á landslag, ásýnd og náttúruminjar eru metin óveruleg. Landið
er í dag óhreyft og afmarkast af hvilft í landslagi. Í eðli sínu mun
breyting til nýtingar fela í sér breytingu á ásýnd svæðisins frá
óhreyfðu landi til uppbyggðs svæðis. Matið tekur hins vera mið af
hversu umfang svæðisins er lítið í stóra samhenginu og að
staðsetning þess er innan þéttbýlismarka. Engin afgerandi
landslagseinkenni eða náttúruminjar er að finna á svæðinu.

c) Áhrif á heilbrigði, mengun og öryggi eru metin bæði jákvæð og
neikvæð. Með uppbyggingu svæðisins sem íþrótta- og
útivistarsvæðis mun það leiða til aukinnar umferðar til og frá
svæðunu, og þar með aukinni slysahættu. Til mótvægis er æskilget
að meta álag á nærliggjandi götur af aukinni umferð og eftir
aðstæðum huga að hraðatakmarkandi aðgerðum. Þá er í
skipulaginu mögulegt með einföldu móti að loka fyrir
gegnumstreymi umferðar um svæðið. Á móti aukningu umferðar
má hugsa sér að umferð annarsstaðar minnki að einhverju marki.
Uppbyggingin mun leiða til betri aðstöðu og aðgengis iðkenda og
almennings að íþrótta- og útivistaraðstöðu og þannig stuðla að
betri lýðheilsu og heilbrigði.

d) Áhrif á menningararfleifð eru metin óveruleg, þó með óvissu.
Svæði ber lítil merki menningar. Þó liggur fyrir vitneskja um garðlög
og munu þau verða könnuð frekar fyrir gildistöku skipulags.

e) Áhrif á samfélag eru metin talsverð og jákvæð. Þrátt fyrir að svæði
sem er tiltölulega ósnortið, og hafi þannig séð ákveðið gildi
varðandi útivist og heilnæmt umhverfi þá hefur svæðið litla
sérstöðu og mikið af sambærilegum svæðum í nágreninu. Hins
vegar verður uppbygging íþróttamannvirkja til þess að efla
almenna heilsu fólks í gegnum iðkun íþrótta og líkamsræktar
ásamt því að skapa grundvöll fyrir samveru og samstöðu í kringum
íþróttir og íþróttaviðburði.

3.5 Niðurstaða

Nýtt deiliskipulag íþrótta- og útivistarsvæðis kemur til með að styrkja
samfélagið, bæta lífsgæði og lýðheilsu íbúa. Óhjákvæmilega verða
ákveðnir umhverfisþættir fyrir áhrifum þegar byggð vex og dafnar, en
áhrifin eru í heildina metin hverfandi í stærra samhengi.

Svæðið sýnt á úrklippu úr þéttbýlisuppdrætti
aðalskipulags Rangárþings ytra 2016-2028.

Skýringar

Deiliskipulag þetta, sem auglýst hefur verið skv. 1.

mgr. 41. gr. skipulagslaga nr. 123/2010, m.s.br. frá

___________ til ____________ var samþykkt í

sveitastjórn Rangárþings ytra þann _____________

_________________________________________

Auglýsing um gildistöku deiliskipulagsins var birt í

B-deild Stjórnartíðinda þann __________________

Mörk skipulagssvæðis

Möguleg staðsetning bygginga

Götur

Grassvæði

Vallargras

Göngu- og hjólreiðastígar

Trjágróður

Bílastæði

Hæðarlínubil 1m.

Byggingareitir

Helluvaðsland, íþrótta- og útivistarsvæði
tillaga að deiliskipulagi

